
UDHËZIMI  ADIMINSTRATIV (MI) NR. xx/2015 MBI KUSHTET PËR PROJEKTIM DHE NDËRTIM TË KYÇJEVE,  INSTALIMEVE  NËPËR TOKËN RRUGORE DHE  PËR  SHFRYTËZIM TË TOKËS SË RRUGËVE NACIONALE DHE RAJONALE

Ministri  i Ministrisë së Infrastrukturës,

Në mbështetje të nenit 42, 27 dhe 28 Ligjit nr. 2003/11 për rrugët (GZ. Nr.16/ 01 Shtator 2007), dhe Ligji nr.03/L-120 Për ndryshimin dhe plotësimin e ligjit për rrugë Nr.2003/11,(GZ.Nr.46/15 Janar 2009), nenit 8 paragrafi 1.4 te Rregullores Nr. 02/2011 Për Fushat e Përgjegjësisë Administrative te Zyrës se Kryeministrit dhe Ministrive si dhe nenit 38 paragrafit 6 të Rregullores së Punës se Qeverisë Nr. 09/2011,(GZ Nr.15, 12.09.2011),

Nxjerrë:

UDHËZIMIN ADIMINSTRATIV (MI) NR. xx/2015 MBI KUSHTET PËR PROJEKTIM DHE NDËRTIM TË KYÇJEVE,  INSTALIMEVE  NËPËR TOKËN RRUGORE DHE  PËR  SHFRYTËZIM TE TOKËS SË RRUGËVE NACIONALE DHE RAJONALE

Neni 1

Qëllimi

Qëllimi i këtij Udhëzim Administrativ është që të përcaktohen kushtet dhe procedurat për dhënien e kushteve të projektimit dhe ndërtimit të: kyçjeve, instalime dhe shfrytëzim të tokës në rrugë Nacionale dhe Rajonale.

Neni 2

Fushëveprimi

Dispozitat e këtij Udhëzimi Administrativ rregullojnë procedurat për dhënien e pëlqimit për ndërtimin e kyçje, instalimeve, shfrytëzim të brezit rrugorë, pjesëve të tokës rrugore, dhe kushteve teknike për projektimin dhe ndërtimin e kyçjes  në rrugët Nacionale dhe Rajonale.

Neni 3

Përkufizimet

1.Shprehjet e përdorura në këtë Udhëzim Administrativ kanë këto kuptime: 

1.1. Kyçje – nënkupton  rrugën e cila lidhet në rrugën Nacionale dhe Rajonale  e që përdoret  për shfrytëzim individual dhe kolektiv.
1.2. Kyçja individuale - nënkupton  lidhjen me rrugët Nacionale dhe Rajonale për  shfrytëzim individual nga prona dhe ndërtimet individuale jo komerciale.
1.3. Kyçja kolektive - nënkupton  kyçjen e cila përdoret  nga më shumë se një  shfrytëzues.
1.4. Kyçje gjatësore - paraqet sipërfaqen për skaj rrugëve Nacionale dhe Rajonale në të cilën  për shkak të veprimtarive të caktuara ndodh ndalimi i automjeteve dhe në të cilën janë një apo më shume shfrytëzues, të dhënë sipas skicës në shtojcën 1 të Këtij Udhëzimi Administrativ. 

1.5. Parashtrues i kërkesës - nënkupton   personin fizik apo juridikë,  i cili aplikon për të marrë pëlqim për ndërtimin e kyçjes  në rrugë Nacionale dhe Rajonale.
1.6. Pëlqim për ndërtimin e kyçjes - nënkupton dokumentin (Vendimin) e lëshuar nga Ministria me të cilën jepet e drejta e për fillimin e ndërtimit të kyçjes në rrugët Nacionale dhe Rajonale.
1.7. Instalimet në tokën rrugore – nënkupton vendosjen dhe shtrirjen e kabllove të ndryshme nëntokësore, gypave të ujësjellësit dhe kanalizimit apo instalime tjera.
1.8. Sipërfaqja e shfrytëzuar për Kyçje  - nënkupton  sipërfaqen e tokës së rrugës (brezit rrugorë dhe tokës tjetër rrugore) e cila shfrytëzohet për hyrje dhe dalje të automjeteve në rrugë Nacionale dhe Rajonale.
1.9. Shfrytëzim i tokës – nënkupton marrjen e tokës në shfrytëzim për kyçje, vendosje të instalimeve, me qira dhe vendosjen objekteve të përkohshme (objekteve montazhë, kioskë, rimorkio, karrocë lëvizëse dhe të ngjashme) për qëllime komerciale. 

Neni 4

Pëlqimi për ndërtimin e kyçjes

Ndërtimi i kyçjes në rrugët Nacionale dhe Rajonale bëhet më dhënien e pëlqimit nga Ministria.

Neni 5

Dokumentacioni i nevojshëm për marrjen e pëlqimit për ndërtimin e Kyçjes

1. Personi juridik apo fizik i cili kërkon pëlçim për ndërtimin e kyçjes në rrugë Nacionale  apo Rajonale kërkesën e parashtron në arkivin e Ministrisë. 

2. Kërkesës i bashkangjiten dokumentat si vijon:

2.1 Formularin për aplikim për ndërtim të kyçjes e cila është në shtojcën nr.2  të këtij Udhëzimi Administrativ.
2.2. Dëshmia mbi pagesën për kyçje individuale në vlerë prej pesëdhjetë 50 €,  ndërsa për  kyçje kolektive dhe kyçje gjatësore në vlerë prej njëqind e pesëdhjetë 150 €.

2.3 Projektin për ndërtimin e kyçjes (të hartuar nga një kompani e regjistruar ose liçensuar për hartim të projekteve), i cili së paku duhet të përmbaj:

       2.3.1 Plani i situacionit për ndërtimin e kyçjes në përpjesë 1:500, plani duhet të
                jetë i punuar në sistemin koordinativ Kosovar.

       2.3.2 Profili gjatësor i rrugës Nacionale apo Rajonale në përpjesë 1:1000/100.

       2.3.3 Profili tërthor i rrugës Nacionale apo Rajonale në vendin e kyçjes, në 

                përpjesë 1:100.

       2.3.4 Detajet e skicuara, objektet për largimin  e ujërave, lidhjen e trupit të 

                Rrugës si dhe detajet tjera  në përpjesë 1:50.

2.3.5 Dimensionimin e konstruksionit të rrugës kyçëse dhe shiritave plotësues

         për hyrje dhe dalje në rrugën Nacionale  apo Rajonale.

       2.3.6 Përshkrimi Teknik.

2.3.7 Projektin e sinjalizimit horizontal dhe vertikal të kyçjes.

2.4 Origjinali i kopjes së planit dhe fletësposeduese mbi pronësinë e tokës me një ekstrakt origjinal nga kadastra jo më të vjetër se tre muaj. 

2.5 Fotokopjen e letërnjoftimit të parashtruesit të kërkesës për marrjen pëlqimit për ndërtimin e kyçjes.
2.6 Një përshkrim i shkurtër i llojit të biznesit.
Neni 6
Kushtet e lokacionit

1. Pëlqimi për kyçje në rrugët Nacionale dhe Rajonale ipet për ato lokacione ku është e siguruar një dukshmëri dhe siguri e mjaftueshme gjatë kyçjes. 

2. Dukshmëria dhe siguria përcaktohet në bazë të projektit për kyçje i cili hartohet konform normave për projektim dhe ndërtim të nyjeve në të njëjtin nivel.

2. Përjashtimisht për kyçje nga paragrafi  2 i këtij neni, dukshmëria mund të arrihet përmes masave gjegjëse si pasqyrave konkave dhe masave tjera.

3. Kufizimi i shpejtësisë në rrugën Nacionale dhe Rajonale me qëllim të sigurimit të dukshmërisë në vendin e kyçjes nuk është i lejuar.

Neni 7
Refuzimi i Kyçjes

1. Pëlqimi për kyçje në rrugët Nacionale dhe Rajonale nuk mund të lejohet:

1.1. Në vendet ku rruga Nacionale ose Rajonale është në gërmim në të dy anët (prejashtimisht në rastet kur sigurohet dukshmëri dhe siguri e mjaftueshme në rrugë), në afërsi njëqind 100 m prej  tuneleve dhe pesëdhjetë 50 m në afërsi të urave.
1.2. Në lokacionet ku është paraparë ndërtimi i objekteve që janë në funksion të rrugës.
1.3. Në distancë jo më të vogël se njëqind e njëzet (120) m. nga kryqëzimi i rrugës Nacionale me rrugën Rajonale dhe kryqëzimi i rrugës Nacionale në nivel të njëjtë me binarët hekurudhorë.
1.4. Në distancë më të vogël se njëqind e njëzet (120) m. nga kryqëzimi i rrugëve Rajonale, kryqëzimi i rrugës Rajonale në të njëjtin nivel me binarët hekurudhorë.
1.5. Në distancë më të vogël se gjashtëdhjetë (60) m. nga kryqëzimi i rrugëve Rajonale me rrugët lokale.

1.6. Për objektet që janë ndërtuar në brezin mbrojtës të rrugës Nacionale dhe Rajonale.

1.7. Parashtruesi i kërkesës nuk përmbush kushtet dhe procedurat  e parapara me  këtë Udhëzimi Administrativ.

Neni 8
Kyçjet e përbashkëta


Në  pjesë të caktuar të rrugës Nacionale apo Rajonale ekziston nevoja për ndërtimin e më shumë kyçjeve në distancë të vogël duhet të ndërtohet një rrugë paralele me rrugën Nacionale apo Rajonale dhe për këto objekte të lejohet vetëm një kyçje e përbashkët, kyçja mund të ndërtohet edhe si një kryqëzimi i ri në rrugën nacionale ose rajonale. Në këtë rast duhet dhënë një arsyetim i veçantë nga parashtruesi i kërkesës.
Neni 9
Kushtet teknike dhe të sigurisë

1. Shiriti për qarkullimin i rrugës kyçëse në vendin e lidhjes me rrugën Nacionale apo Rajonale duhet të ketë gjerësi të njëjtë me shiritin për qarkullim të rrugës Nacionale apo Rajonale.

2. Lidhja e skajeve të rrugës lidhëse në vendin e kyçjes  në rrugën Nacionale apo Rajonale duhet të bëhet me  një hark me rreze R min = 10 m.

Neni 10
Shqyrtimi i kërkesës

Kërkesa për kyçje kyçje në rrugët Nacionale dhe Rajonale, e dorëzuar përmes arhivës së MI-së shqyrtohet në Ministrinë e Infrastrukturës nga zyrtari përgjrgjës (i cili duhet të jetë inxhinier i ndërtimtarisë, komunikacionit apo i ngjajshëm) i caktuar me vendim të Sekretart të Përgjithshëm. Nëse zyrtari përgjegjës ka nevoj për konsultime profesionale shtesë përkitazi me shqyrtimin e projektit ose komplet kërkesës për kyçje, mund të kërkoj sqarime nga secili zyrtarë i Departamentit të Infrastrukturës Rrugore dhe nga Departamenti  i Menaxhimit të Rrugëve (të cilët janë të obliguar ti përgjigjen).
Neni 11
Vendimi mbi aprovimin apo refuzimin e ndërtimit e kyçjes në rrugë

1. Zyrtari përgjegjës për dhënien pëlqimit për ndërtimin e kyçjes shqyrton kërkesën dhe dokumentacionin e pranuar (i njëjti mund edhe të kërkoj plotësimin e dokumentacionit nëse konstaton se nuk është i kompletuar brenda 8 ditëve të punës. Zyrtari përgjegjës i rekomandon Sekreatrit të Përgjithëshëm në afat prej tridhjet (30) ditë për aprovim apo refuzim të kërkesës, i cili nxjerr vendim për lejimin apo mos lejimin e ndërtimit të kyçjes. 

Neni 12
Afati për paraqitjen e ankesës 

1. Kundër vendimit për refuzimin ndërtimit të kyçjes, pala mund të parashtroj ankesë në arkivin e Ministrisë në afat prej tridhjet (30) ditësh nga dita e pranimit të vendimit. 
2. Kundër vendimit refuzues të ankesës pala mund të fillojë kontestin në Gjykatën kompetente në afat prej  tridhjetë (30) ditësh nga dita e pranimit të vendimit.

Neni 13
Ndërtimi i kyçjes

1. Ndërtimi i kyçjes në rrugën Nacionale apo  Rajonale fillon pas marrjes së pëlqimit për ndërtimin e kyçjes. 

2. Ndërtuesi i kyçjes gjatë procesit të ndërtimit duhet të ndërmerr të gjitha masat të cilat sigurojn qarkullim të sigurt në komunikacionin rrugor, të mos ketë ndikimin negativ në ambient dhe të mos ketë dëmtim të rrugëve. 

3. Konstruksioni i rrugës kyçëse, duhet të jetë i konstruksionit të njëjtë me atë të rrugës në të cilën kyçet. 

4. Për kyçje të objekteve të banimit me karakter të shfrytëzimit individual kyçja mund të lejohet të ndërtohet  me konstruksion më të dobët se konstruksioni i rrugës Nacionale apo Rajonale.

5. Kyçja në rrugën nacionale apo rajonale duhet të ndërtohet në atë mënyrë, që të mos e dëmtojë regjimin ekzistues të largimit të ujërave sipërfaqësore dhe nëntokësore. Largimi i ujërave sipërfaqësor duhet të bëhet me kanalin përgjatë tërë vijës për kyçje në rrugë në një distancë jo më të vogël se një (1)m nga vija e skajshme e shtresës qarkulluese.

6. Në zonat urbane ku kalojnë rrugët Nacionale apo Rajonale kyçja duhet të jetë edhe në harmoni me planet urbanistike të komunave përkatëse.
Neni 14
Mbikëqyrja e punimeve gjatë ndërtimit dhe mirëmbajtja

1. Mbikëqyrja  punimeve gjatë ndërtimit të kyçjes në rrugë bëhet nga inxhinieri apo kompania e regjistruar ose e liçensuar (e ndryshme nga kompania e cila e ka hartuar projektin) i/e emruar dhe kontraktuar nga parashtruesi i kërkesës.
2.  Mirëmbajtjen përmanente të kyçjes dhe  sanimet e dëmtimeve eventuale në rrugë bëhen nga personi juridik apo fizik që ndërton kyçjen.

Neni 15
Pranimi Teknik

Pas ndërtimit të kyçjes pala angazhon një kompani (e ndryshme nga kompania e cila e ka hartuar projektin në fillim dhe e ndryshme nga kompania e cila e ka mbikqyr ndërtimin e kyçjes) të regjistruar ose liçensur për mbikqyrje dhe për pranimin teknik e cila do të bëj pranimin teknik të kyçjes. 
Neni 16

Vendimi për lejën e përdorimit të kyçjes

Pas pranimit teknikë, shlyrjes së obligimeve sipas Udhëzimit Administrativë për tarifat dhe kompletimit të dokumentacionit (projektit të kyçjes, raportit të mbikqyrjes së ndërtimit të kyçjes, raportit të pranimit teknik), zyrtari përgjegjës i rekomandon  Sekretarit të Përgjithëshëm të MI-së nxjerrjen e Vendim për dhënien e lejës së përdorimit të kyçjes. Vendimi për lejën e përdorimit të kyçjes nxjerret nga Sekretari i Përgjithëshëm i MI-së.
Neni 17

Përshtatja e kyçjes me rastin e ndërrimit të kushteve

1. Shfrytëzuesi i kyçjes është i detyruar të përshtatë kyçjen pa kompensim nëse ndodh:

1.1. Ndërrimi i kushteve në rrugë si rezultat i zgjerimit të rrugëve, shtimit të korsive (zgjerimi i rrugëve), ri-kategorizimit të rrugëve, ndryshimi i nivelit të trafikut. Përshtatshmëria në përputhje me këto ndryshime është obligim i poseduesit të kyçjes.
1.2. Ndërrimi i planeve urbanistike nëse harmonizohen me MI-në.

Neni 18

Marrja e pëlqimit për vendosjen e instalimeve

         Shfrytëzimi i tokës rrugore për vendosjen e instalimeve ipet përmes kërkesës së dorzuar në arhivën e MI- së si dhe dhënies së pëlçimit ose përmes procedurave të shpalljes së interesit me konkurim të hapur. 

Neni 19

Dokumentacioni i nevojshëm për marrjen e pëlqimit për vendosjen e instalimeve 

1. Personi juridik apo fizik i cili kërkon pëlçim për vendosjen e instalimeve në rrugë Nacionale  apo Rajonale kërkesën e parashtron në arkivin e Ministrisë. 

2. Kërkesës i bashkangjiten dokumentat si vijon: 

2.1. Dëshmia mbi pagesën në vlerë njëqind (100) €;

2.2. Projektin e shtrirjes së instalimit;

2.3. Përcaktimin e segmentit rrugor për të cilin kërkohet shtrirja e instalimit;

2.4. Situacioni  e shtrirjes së instalimit në mënyrë të shkruar dhe elektronike – CD;

2.5. Licencën ose autorizimin nga Autoriteti përkatës për ushtrimin e veprimtarisë; 

3 Shqyrtimi i kërkesës bëhet nga komisioni i emruar nga Sekretari i Përgjithëshëm

Neni 20 

Kushtet teknike për vendosjen e instalimeve 

1. Kanali për shtrirjen e instalimeve duhet të jetë i vendosur në skajin e jashtëm të brezit rrugorë të rrugës Nacionale dhe Rajonale.

2. Kalimi i instalimeve nga njëra anë e rrugës në anën tjetër bëhet me anën e shpimit të trupit të rrugës:

2.1. Në rastin e shpimit të rrugës, në të dy anët e rrugës duhet të punohen pusetat kontrolluese;

2.2. Në vendin e shpimit të rrugës, instalimet nëntokësore duhet të vendosen në gypin mbrojtës. Niveleta më e lartë e gypit mbrojtës duhet të jetë së paku dy (2) m. nën niveletën e shtresës qarkulluese të rrugës.

3. Kanali për vendosjen e instalimeve nëntokësore nuk mund të jetë më i gjerë se një (1) m dhe më i thellë se një metër e njëzet (1.20) m. 

4. Në raste të veçanta në segmente të shkurta jo më shumë se njëqind (100)m, kur nuk ka mundësi të shtrirjes jashtë trupit të rrugës mund të lejohet vendosja e instalimeve në skajin e asfaltit, rigollë ose në bankinë ku gjerësia e kanalit nuk mund të jetë më e madhe se tridhjetë (30) cm.

Neni 21

Mbikëqyrja e vendosjes së inastalimit

Mbikëqyrja  punimeve gjatë vendosjes së instalimit bëhet nga inxhinieri i emruar me vendim të Sekretarit të Përgjithëshëm.  
Neni 22

Pranimi teknik

Pas vendosjes së instalimit pala parashtron kërkesë në arkivin e Ministrisë për pranimin teknik të vendosjes së instalimit e cila shqyrtohet  nga komisioni i emëruar nga Sekretari i Përgjithshëm. Pas shqyrtimit të kërkesës dhe pranimit teknikë, komisioni i propozon Sekretarit të Përgjithshëm nxjerrjen e vendimit për lejimin e përdorimit. 

Neni 23
Kthimi në gjendjen fillestare 

1. Pas kryerjes së punimeve në shtrirjen e instalimit, segmenti rrugor ku zhvillohen punimet duhet të kthehet në gjendjen fillestare.

2. Në rast të dëmtimit të rrugës, brezit rrugor ose objektit në rrugën nacionale apo rajonale nga personi i cili vendos instalimin, i njëjti obligohet ta sanoj dëmin e shkaktuar gjatë apo pas vendosjes së instalimit.

Neni 24

Dhënia e tokës me qera

(për tokat që ndodhen jashë rrugëve Nacionale dhe Rajonale e që janë në pronësi të MI-së) 

1. Dhënja e tokës me qera bëhet përmes konkurrencës së hapur publike dhe procedurave të parapara me këtë Udhëzim Administrativë.
2. Për zbatimin e procedurave të dhënies me qera të pronës së paluajtëshme të Ministrisë, formohet Komisioni vlerësues për dhënien e pronës së paluajtëshme me qera.

3. Ministria bën njoftim publik për dhënien e pronës së paluajtëshme të Ministrisë
    me qera.

         3.1 Njoftimi në wep-faqën e Ministrisë dhe në njërën nga gazetat ditore.

               Njoftimi duhet të identifikojë:

             3.1.1 Emërtimin e pronës, lokacionin dhe përshkrimin e sajë.

             3.1.2 Kohëzgjatjen e shfrytëzimit, kushtet apo kufizimet mbi dhënien e të
                     drejtave për shfrytëzimin e tokës.

             3.1.3 Formën e konkurimit

             3.1.4 Çmimin fillestarë
             3.1.5 Kërkesat për pjsmarrje në konkurim, përfshirë procedurat e regjistrimit

                      të ofertuesëve, kohën vendi ku mbahet ankandi dhe hapjen e ofertave.

4. Kohëzgjatja e shpalljes për dhënien e pronave me qera është 30 ditë.
5. Anëtarët e komisionit duhet të jenë prezent në ankand publik dhe në hapjen publike të ofertave.

6. Ofertat e mbyllura duhet të hapen publikisht gjatë hapjes dhe të protokolohen.

7. Komisioni është autoritet për vlerësim final të ofertave ekonomikishtë më të favorëshme, në pajtim me kriteret e përcaktuara me njoftimin për dhënie të tokës me qera.
Neni 25
Dokumentacioni i nevojëshëm për aplikim për vendosjen e objekteve të përkohëshme.
1. Personi juridik apo fizik i cili kërkon marrjen e tokës në shfrytëzim për vendosjen e objekteve të përkohëshme, kërkesën e parashtron në arkivin e Ministrisë,  kërkesës i bashkangjiten dokumentat si vijon: 

1.1. Te dhënat personale të personit juridik apo fizik;

1.2. Përshkrimin e veprimtarisë dhe hapësirën e cila do të shfrytëzohet e cila nuk mund të jetë më shumë se nnjëqind e pesëdhjetë (150) m² për vendosjen e objektit të përkohshëm;

2. Shqyrtimi i kërkesës sipas këtij neni bëhet nga komisioni i emëruar nga Sekretari i Përgjithshëm. 
Neni 26
Dispozita Shfuqizuese

Me hyrjen në fuqi të këtij Udhëzimi Administrativ shfuqizohet Udhëzimi Administrativ Nr.02/2014 Për Dhënien e Pëlqimit për Kyçje në Rrugët Magjistrale dhe Rajonale. 

Neni 27
Dispozitat kalimtare

1. Personat juridik apo fizik që kanë marrë pëlçim dhe kanë vendosur instalimet tele-komunikuese ose instalimet tjera në brezin rrugor duhet që në afat prej gjashtë (6) muaj nga hyrja në fuqi e këtij Udhëzimi Administrativ ti dërgojnë Ministrisë të dhënat detale me situacionin e vendosjes së instalimeve.

3. Të gjitha kyçjet që nuk posedojnë  pëlqim e që janë në funksion obligohen të aplikojnë në Ministri për marrjen pëlqimit sipas procedurave të përcaktuara në këtë Udhëzim Administrativ në afat prej dymbëdhjet (12) muaj nga data hyrjes në fuqi.

Neni 28
Shtojcat e Udhëzimit Administrativ

1. Shtojcat që i janë bashkangjitur këtij Udhëzimi Administrativ janë pjesë përbërëse të tij:

1.1. Shtojca 1, Llojet e kyçjes në rrugë;

1.2. Shtojca 2, Formulari për aplikim për kyçje në rrugë.

Neni 29
Hyrja në fuqi

Ky Udhëzim Administrativ hynë në fuqi  7 ditë pas nënshkrimit nga Ministri.

                                                                                                             Lutfi Zharku,   
                                                                                       Ministër i Ministrisë së Infrastrukturës

                                                                                       ……………………………………………

Më ________2015.

